
   Izvori finansiranja državne kase u islamskoj državi
   Pitanje: Ako se zekat ne može izdvojiti osim u osam fondova koji su
   spomenuti u ajetu, odakle će se onda finansirai državni službenici,
   graditi putevi, bolnice, škole, i drugi projekti koje je država dužna
   da finansira?
   Odgovor:
   Hvala Allahu.
   Prvo: Fondovi u koje se može izdvojiti zekat su spomenuti u ajetu:
   Zekat pripada samo siromasima i nevoljnicima, i onima koji ga
   skupljaju, i onima čija srca treba pridobiti, i za otkup iz ropstva, i
   prezaduženima, i u svrhe na Allahovom putu, i putniku. Allah je
   odredio tako! - A Allah sve zna i mudar je. (Et-Tevba, 60.)
   Opširnije o ovome pogledati fetvu br. 46209., tj. Fondovi u koje se
   može dati zekat.
   Drugo: A što se tiče državne blagajne, ona se financira iz raznih
   izvora.
   U djelu El-Mevsu'atu-l-fikhijje, 8/245-248., stoji: “Sredstva iz kojih
   se finansira državna blagajna su:
   a) Zekat sa svim svojim vrstama, a koje uzima državna vlast, iz
   usjeva, novca, trgovačke robe.
   b) Petina plijena koji se zarobi u ratu, a u to ne ulazi zemljište i
   druge nekretnine. Petina od toga se daje za državnu kasu. Kaže
   Uzvišeni: I znajte da od svega što u borbi zaplijenite jedna petina
   pripada Allahu i Poslaniku, i rodbini njegovoj, i siročadi, i
   siromasima, i putnicima. (El-Enfal, 41.)
   c) Petina onoga što se vadi iz zemlje, rude, zlato, srebro, željezo i
   sl. Postoji stav da u to ulazi i ono što se vadi iz mora poput bisera,
   anbera (ambra) i sl.
   d) Petina iz zakopanih riznica, a pod ovim se podrazumijevaju riznice
   nevjernika koje pronađe musliman. Petina od toga pripada državnoj
   blagajni, a ostatak pronalazaču.
   e) Fej', a to je svaki imetak koji nije nekretnina, a koji se uzme od
   nemuslimana bez borbe, i bez kretanja u pohod protiv njih:
   Postoji nekoliko vrsta fej'a:
   1. Ono što ostave nevjernici iz straha od muslimana, poput zemljišta i
   nekretnina. Ova vrsta se uvakufi kao zaplijenjena, a prihodi od toga
   se dijele svake godine. Ovo je stav imama Šafije, ali oko ove teme
   postoji razilaženje među islamskim učenjacima.
   2. Ono što ostave nevjernici, a ne ulazi u nekretnine. To se ne
   uvakufljuje, nego se odmah dijeli.
   3. Haradž (porez na zemljište) koji se uzima od nevjernika, ili
   kirija. Pod haradžom se misli na porez na zemljište koje je ostavljeno
   u posjed svojim prvobitnim vlasnicima među zimmijama1, bilo da su
   njihovu zemlju muslimani osvojili sporazumno2 ili nakon borbe. Pod
   kirijom se misli na naknadu za iznajmljivanje zemljišta muslimanu ili
   zimmiji od strane islamske države.
   4. Džizja, a to je porez kojeg plaćaju nemuslimani za boravak u
   muslimanskim zemljama. Svaki punoljetan nemusliman, ako je u
   mogućnosti, dužan je izdvojiti određeni procenat imetka, ili
   nemuslimanska država plaća određeni iznos islamskoj državi za svoje
   stanovnike3, a ako ga izdvoji neko ko nije obavezan, onda se to smatra
   poklonom, a ne porezom.
   5. Deset procenata4 koji se uzimaju iz imetka nemuslimana koji žive u
   muslimanskim zemljama od dobiti njihove trgovačke robe koju izvoze iz
   islamske države u neprijateljske zemlje5 ili je uvoze iz
   neprijateljskih zemalja u islamsku ili je prevoze iz jednog mjesta u
   drugo unutar islamske države. To se uzima svake godine samo jednom,
   osim ukoliko u toku iste godine ne otputuju (izvozeći robu) van
   islamske države, a zatim se vrate (uvozeći robu).6
   U ovo ulazi i procenat koji se uzima od trgovaca nemuslimana iz zemlje
   koja je su sa nama u ratu, kada dođu u islamsku državu uz garantovanu
   sigurnost.
   6. Imetak za kojeg su se sporazumno dogovorili muslimani i nemuslimani
   sa kojima su u ratu da će ga plaćati islamskoj državi u zamjenu za
   primirje.
   7. Imetak otpadnika od vjere ukoliko umre kao takav ili se sankcioniše
   smrtnom kaznom. Zatim imetak čovjeka koji je zindik, tj. nema nikakve
   vjere, ukoliko umre ili se kazni smrtnom kaznom. Njihov imetak rodbina
   ne nasljeđuje, nego je to fej'. Kod hanefijskih učenjaka po pitanju
   otpadnika od vjere ima detaljnijeg govora.
   8. Imetak zimmije koji je živio u nemuslimanskoj državi, pa umre,
   ukoliko nema nasljednika.
   9. Zemljišta koja su zaplijenjena u ratu. To su poljoprivredna
   zemljišta. Iz ovog se finansira državna kasa prema mišljenju učenjaka
   koji smatraju da se ovo zemljište ne dijeli među onima koji su ga
   zaplijenili.7
   f) Prinosi od državnog zemljišta, zatim prihodi od svega onoga što je
   u vlasništvu države, zatim prihodi trgovine i drugih poslovnih
   projekata koji su u vlasništvu države.
   g) Pokloni, donacije i imetak od oporuka koji se ostavlja za potrebe
   džihada i druga javna dobra.
   h) Pokloni koje dobiju sudije od onih od kojih ih nisu dobivali prije
   nego što su došli na poziciju sudije, ili od onih od kojih su ih
   dobijali i prije, ali sada te osobe imaju parnicu pred tim sudijom.
   Takvi pokloni ili se vraćaju onome ko ih je dao, ili idu za državnu
   kasu, jer je Poslanik uzeo ono što je poklonjeno Ibn Lutbijji koji je
   bio zadužen za sakupljanje zekata.8
   U ovo ulaze i pokloni koje dobije vladar muslimana od nemuslimana sa
   kojima je islamska država u ratu i pokloni koje dobiju državni
   službenici, osim ukoliko onaj koji poklanja zauzvrat dobije nešto iz
   ličnog imetka vladara ili službenika.
   i) Porezi koji su za opću korist stanovništva, bilo da je za džihad,
   ili nešto drugo. Ovi porezi im se ne nameću osim u situaciji da u
   državnoj kasi nema dovoljno iemtka za te svrhe ili se radi o nuždi. U
   suprotnom, takvi porezi nisu šerijatski opravdani.
   j) Izgubljeni imetak, a to je imetak čijeg vlasnika je nemoguće naći,
   poput imetka kojeg neko slučajno nađe, ili imetak koji je nekom
   ostavljen na čuvanje, ili je ostavljen kao zalog, ili je pronađen kod
   lopova i njima sličnih, a kojeg niko ne traži, i on ide u državnu
   kasu.
   k) Imetak umrlih muslimana koji nemaju nasljednika ili postoji
   nasljednik koji po propisu ne nasljeđuje cijeli imetak…, i ko bude
   ubijen, a nema nasljednika, imetak od krvarine za njegovo ubistvo
   pripada državnoj kasi.
   Imetak ove vrste koji uzima državna blagajna se kod šafijskih i
   malikijskih pravnika smatra nasljeđem, dok se kod hanefija i hanbelija
   smatra fej'om, a ne nasljeđem.
   l) Novčane kazne i oduzimanje imetka. U hadisima se prenosi da se
   onome ko ne izdvoji zekat uzima polovina imetka. Ovog stava su Ishak
   ibn Rahavejh i Ebu Bekr ibn Abdil-Aziz. Za onoga ko ubere voće9 i
   izađe sa njim navodi se da treba platiti dupli iznos onoga što je
   uzeo. Ovog stava su hanbelijski pravnici i Ishak b. Rahavejh. Kada se
   ove kazne naplate, sredstva od njih idu za javna dobra, pa prema tome
   pravo na njih polaže državna blagajna.
   Prenosi se da je Omer b. Abdu-l-Aziz uzeo polovinu imetka od pojedinih
   namjesnika koji su se previše obogatili radeći poslove za koje su bili
   zaduženi. I ovo se uzima i daje državnoj blagajni na raspolaganje.“10
   Od stvari kojim se finacira država u savremenom dobu jesu i prirodni
   resursi koji su otkriveni na terotoriji države, poput nafte, prirodnog
   gasa, ruda i sl. Veoma je malo zemalja u kojima nema nekih prirodnih
   resursa.
   Država se također financira i od prihoda koje dobije za
   poljoprivredne, industrijske i trgovinske projekte, ili od prihoda
   koje dobije od usluga poput električne energije, telefona, vode i sl.
   Na osnovu ovoga se može zaključiti da su izvori finansiranja države i
   državne blagajne mnogobrojni.
   Allah najbolje zna.
   Islam, pitanja i odgovori
   1 Nemuslimani koji su štićenici islamske države, a u koje se ubrajaju
   jevreji, kršćani i medžusije. (op. rev.)
   2 Tj. dobrovoljnom predajom protivnika. (op. rev.)
   3 Tj. nemuslimanska država koja je pristala da plaća džizju islamskoj
   državi. (op. rev.)
   4 Kaže Ibnul-Kajjim el-Dževzijje: „Što se tiče njihovog imetka kojim
   trguju izvozeći ga iz jedne u drugu zemlju, iz njega se uzima pola
   desetine od zimmija, a jedna desetina od onih sa kojima je sklopljeno
   primirje (od stanovnika zemlje sa kojom je islamska država bila u
   ratnim odnosima).“ Vidjeti: Ahkamu ehliz-zimme, 361., Daru Remadi,
   1997.
   5 One sa kojima je islamska država u ratu. (op. rev.)
   6 Misli se da se uzima jednom godišnje osim ako iziđu iz zemlje islama
   pa se ponovo vrate u toku jedne godine, jer tada se uzima i drugi put
   u toku iste godine. (op. rev.) Kaže Ibnul-Kajjim: „Ovaj porez im se ne
   uzima osim jednom godišnje, i ne uzima se na robu čija je vrijednost
   manja od deset zlatnika.“ Ahkamu ehliz-zimme, 361. U Kuvajtskoj
   fikhskoj enciklopediji stoji: „Razumsko obrazloženje ovog poreza je da
   trgovac koji želi svoju robu prebaciti u drugi grad (ili zemlju) treba
   sigurnost i čuvanje od lopova i razbojnika, a islamska država se
   obavezala da će mu to obezbijediti na njenim putevima. Tako je
   desetina koja se uzima od trgovca u zamjenu za tu bezbjednost, i za
   korišćenje javnih dobara islamske države.“ Vidjeti:
   el-Meusuatul-kuvejtijje, 30/103.
   7 Tj. među učesnicima u bici u kojoj se zaplijenili to zemljište. (op.
   rev.)
   8 Sve navedeno ima za cilj sasjeći korupciju u korijenu. (op. rev.)
   9 Tj. ono koje ne pripada njemu i za koje nema dozvolu da ga ubere.
   (op. prev.)
   10 Kuvajtska fikhska enciklopedija, 8/245.
   0


               


			  
			  
            

          

		  
		 
		  
		  
		  

		    
		  
			  	90e18_fV016
	MATDOC MOUNTING ASSISTIVE TECHNOLOGY DOCUMENTATION [ENTER CLIENT NAME IN
	OTRAS LENGUAS HISPÁNICAS I TEORÍA LAS DISTINTAS LENGUAS HISPÁNICAS
	Legislación Estatal Normativa Sobre Medio Ambiente  ley 252009
	TEORÍA ANTROPOLÓGICA CONTEMPORÁNEA PROGRAMA DE POSGRADO EN ANTROPOLOGÍA SOCIAL
	PROPIEDADES DE LA PALABRA DESDE UNA PERSPECTIVA LÉXICA DE
	Coordination of Transportation  in South Carolina Interim Report
	C HAIRE RELATIONS DE SERVICE JOURNÉES D’OUVERTURE DE L’UNIVERSITÉ
	DEVELOPMENT SERVICES TECHNICAL ADVISORY COMMITTEE CHARTER GENERAL SUMMARY THE
	PODER JUDICIAL – DIRECCIÓN DE PLANIFICACIÓN SAN JOSÉ 
	Estado de Mato Grosso Prefeitura Municipal de Paranatinga Controle
	SEPTIEMBRE 3 DE 2013 GM COLMOTORES PRESENTA EL CHEVROLET
	Souto%20mini%20CV
	LINKS TO SITES MENTIONED (AND RELATED) IN WRITING FOR
	LEERLINGEN ZELF INSTRUCTIES LATEN MAKEN  HTTPWIKIWIJSSAMENDELENNLGETSMPID6941DS1&RCTJ&FRM1&Q&ESRCS&SAU&EILQNULJAYMKONAOGPAF&VED0CBYQFJAA&USGAFQJCNFFBQELGMBS0MG7BS2NMYS8DHISW HOOFDSTUK DOCENTEN
	JUSTIFICATION OF ANIMAL NUMBERS “THE GOAL OF ESTIMATING SAMPLE
	P Rocedura Procesu Certyfikacji
	12 DECEMBER 2021 GEMEENTE AMSTERDAM PAGINA 0 VAN 3
	DOC NO MBWTG006 RISKBEDÖMNING – ATT ARBETA UNDER GRAVIDITET
	Specyfikacja Istotnych Warunków Zamówienia Część iii Opis Przedmiotu Zamówienia
	UNIVERSITY OF PITTSBURGH ENVIRONMENTAL HEALTH AND SAFETY BSL2 LABORATORY
	ALNUS GLUTINOSA ALISO FAMILIA BETULACEAE NOMBRE COMÚN ALISO LUGAR
	PRESSEMITTEILUNG AMERICAN WAY OF DRIVE DIE GESCHICHTE DER KULTCARAVANS
	0 English Règlement de L’ontario 85221 Pris en Vertu
	HOGYAN GONDOLKODOTT ORWELL AZ IDEÁLIS NYELVRŐL? TUDOMÁNYOS DIÁKKÖRI DOLGOZAT
	formularz-zgloszenia-uczestnika-do-projektu-radim-1614690951
	SUPPLEMENTAL GENERAL CONDITIONS MAJOR WORKS SUPPLEMENTAL GENERAL CONDITIONS PROJECT
	APSTIPRINĀTI AR JAUNJELGAVAS NOVADA DOMES 2018 GADA 26 
	Wypadki z Udziałem Pieszych w Okresie Styczeń – Wrzesień
	PROGRAMA DE ENTRENAMIENTO EN EL USO DE LA GUÍA



			  

		  
			  	I NSPECTORATUL ȘCOLAR JUDEȚEAN ILFOV DOCUMENTE ȘI PREVEDERI CARE
	KOMMUNESTYREVALGET 2007 OPPDATERT 24072007 SIDE 1 10 VESTAGDER VELG
	TÍTULO DO TRABALHO  IMPLANTAÇÃO DO PRONTUÁRIO ELETRÔNICO NA
	KOLKATA PORT TRUST HALDIA DOCK COMPLEX TENDER DOCUMENT FOR
	WIPOINWENTINNDE032 PAGE 19 E WIPOINWENTINNDE032 ORIGINAL ENGLISH DATE JULY
	PATIENT ACCESS TO RECORDS POLICY  PATIENTS HAVE CERTAIN
	WYKAZ PYTAŃ NA EGZAMIN DYPLOMOWY KIERUNEK MECHATRONIKA STUDIA I
	REGLEMENT ONAFHANKELIJKE KLACHTENCOMMISSIE KLACHTENREGELING HOOFDSTUK 1 INLEIDING OP 1
	ACEPTAR EL ISLAM ] ESPAÑOL – SPANISH –[ إسباني
	AVGUST 2006 TOLMAČENJA URADNIH KOŠARKARSKIH PRAVIL 2006 FIBA URADNA
	JOINT MEETING OF THE EXECUTIVE BOARDS OF UNDPUNFPA UNICEF
	33 VEDLEGG TIL SÆRAVTALEN VEDLEGG 1 FORSVARETS PERSONELLTJENESTE (FPT)
	STO RESTORE SPECIFICATION FOR REPAIR OF EXTERIOR INSULATION AND
	NOMENCLATURE OF IONIC COMPOUNDS  IONIC COMPOUND A COMPOUND
	2 LAW 12 SENTENCING AND THE CORRECTIONAL SYSTEM MS
	9 IT’S ABOUT TIME 19 HASHER L GOLDSTEIN D
	EACS 2022 AUTHOR INSTRUCTIONS A FIRSTAUTHOR1 B SECONDAUTHOR2 AND
	PUBLIC RECORDSDISCLOSURE STATUTES WASHINGTON STATE PUBLIC RECORD RCW (REVISED
	UMOWA NR …………………… W SPRAWIE PODNOSZENIA KWALIFIKACJI ZAWODOWYCH PRZEZ
	UNA VERSIÓN EN FRANCÉS DE ESTE ARTÍCULO HA SIDO



			  
        

		 
      

	  
    

          

    
    
      
     
      
      
      
      
        
          
            
              
                Todos los derechos reservados @ 2021 - FusionPDF

              
              
                
                 
                
                
                
                
                
                
              

            

          

        

      

      

    
      

    
    
      
    

    
          
    
    
    
    
    
    
    
    
    
    



  